
					এই পাতাটির মুদ্রণ সংশোধন করা প্রয়োজন। 
ब७दक ब्रष्नाबव्ी
জেব-উন্নিসা। তোমার কি ভিক্ষা প্ৰাণাধিক !
মবারক। ভিক্ষা এই যে, যেন মোল্লার হকুমে ঐ শবেদ আমার অধিকার হয়।
জেব-উন্নিসা হাসিয়া বলিল, “ঐ পরাতন কথা! বাদশাহজাদীরা কখন বিবাহ করে ?”
মবা। তোমার কনিষ্পাঠা ভগিনীগণ ত বিবাহ করিয়াছে।
জেব। তাহারা শাহজাদা বিবাহ করিয়াছে। বাদশাহজাদীরা শাহজাদা ভিন্ন বিবাহ করে না। বাদশাহজাদীরা দইশতী মনসবদারকে কি বিবাহ করিতে পারে ?
মবা। তুমি মালেকে মলক । তুমি বাদশাহকে যাহা বলিবে, তিনি তাহাই করিবেন, ইহা সকবলোকে জানে ।
জেব। যাহা অনচিত, তাহাতে আমি বাদশাহকে অননুরোধ করিব না।
মবা। আর এই কি উচিত, শাহজাদী ?
জেব। এই কি ?
মবা। এই মহাপাপ ।
জেব। কে মহাপাপ করিতেছে ?
মবারক মাথা হোেট করিল। শেষ বলিল, “তুমি কি বঝিতেছ। না ?”
জেব-উন্নিসা। যদি ইহা পাপ বলিয়া বোধ হয়, আর আসিও না। .
মবারক সকাতরে বলিল, “আমার যদি সে সাধ্য থাকিত, তবে আমি আর আসিতাম না। কিন্তু আমি ঐ রােপরাশিতে বিক্ৰীত।”
জেব। যদি বিক্ৰীত—যদি তুমি আমার কেনা—তবে যা বলি, তাই কর । চুপ করিয়া থােক।
মবা। যদি আমি একাই এ পাপের দায়ী হাইতাম, না হয় চুপ করিয়া থাকিতাম। কিন্তু
আমি তোমাকে আপনার অধিক ভালবাসি।
জেব-উন্নিসা উচ্চ হাসি হাসিল। বলিল, “বাদশাহজাদীর পাপা!” মবারক বলিল, “পাপপণ্য আল্লার হকুম।” জেব। আল্লা এ সকল হকুম ছোটলোকের জন্য করিয়াছেন—কাফেরের জন্য। আমি কি হিন্দদের বামনের মেয়ে, না। রাজপতের মেয়ে যে, এক স্বামী করিয়া, চিরকাল দাসীত্ব করিয়া, শেষ আগনে পড়িয়া মরিব ? আল্লা যদি আমার জন্য সেই বিধি করিতেন, তবে আমাকে কখনও বাদশাহজাদী করিতেন না।
মবারক একেবারে আকাশ হইতে পড়িল—এরপ কদৰ্য্য কথা সে কখনও শনে নাই। সেই পাপস্রোতোময়ী দিল্লীতেও কখনও শনে নাই। অন্য কেহ এ কথা তাহার সম্মখে বলিলে, সে বলিত, “তুমি বাজাহত হইয়া মর।” কিন্তু জেব-উন্নিসার রাপের সমদ্রে সে ডুবিয়া গিয়াছিল— তাহার। আর দিগিবদিক জ্ঞান ছিল না। সে কেবল বিস্মিত হইয়া রহিল।
জেব-উন্নিসা বলিতে লাগিল, “ও কথা যাক। অন্য কথা আছে। ও কথা যেন আর কখনও না। শনি। শনি যদি—”
মবারক। আমাকে ভয় দেখাইবার কি প্রয়োজন ? আমি জানি, তুমি যাহার উপর অপ্ৰসন্ন হইবে, এক দন্ড তাহার কাঁধে মাথা থাকিবে না। কিন্তু ইহাও বোধ হয় তুমি জািন যে, মবারক মাতুকে ভয় করে না।
জেব-উন্নিসা। মরণের অপেক্ষা আর কি দন্ড নাই ? মবা। আছে—তোমার বিচ্ছেদ । জেব-উন্নিসা। বার বার অসওগত কথা বলিলে তাঁহাই ঘাঁটিতে পারে। মবারক বঝিলেন যে, একটা ঘটিলে দইটাই ঘটিবে। তিনি যদি পাপিঠা বলিয়া জেবউন্নিসাকে পরিত্যাগ করেন, তবে তাঁহাকে নিশ্চিত নিহত হইতে হইবে। জেব-উন্নিসা মোগল রাজ্যে সব্বোসকবা। খোদ ঔরঙ্গজেব তাঁহার আজ্ঞাকারী। কিন্তু সেজন্য মবারক দঃখিত নহেন। তাঁহার দঃখ এই যে, তিনি বাদশাহজাদীর রাপে মগধ, তাহাকে পরিত্যাগ করিবার কিছমাত্র সাধ্য নাই; এই পাপপত্তক হইতে উদ্ধত হইবার তাঁহার শক্তি নাই।
অতএব মবারক বিনীত ভাবে বলিল, “আপনি ইচ্ছাক্ৰমে যতটকু দয়া করিবেন, তাহাতেই আমার জীবন পবিত্র। আমি যে আরও দরাকাঙক্ষা রাখি,-তােহা দরিদ্রের ধৰ্ম্ম বলিয়া জানিবেন। কোন দরিদ্র না। দনিয়ার বাদশাহী কামনা করে ?”

		 এই পাতা শেষ সম্পাদিত হয়েছে ১৮:২২টার সময়, ২৪ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।



		গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	মোবাইল সংস্করণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত বিষয়বস্তুর প্রস্থ সক্রিয় বা নিষ্ক্রিয় করুন







